
GOUVÈNÈ CUOMO ANONSE GAYAN YO NAN NOUVO DEFI FWA ETA “STAR 

SPANGLED” 
 

12 Gayan yo pral chante Lim Nasyonal la nan Gwo Fwa Eta New York 
 

Yon ti fi ki ki gen laj 10 ane ki soti nan Ilion ap resevwa 25,500 nan plis pase 
420,000 Vòt 

 
Gouvènè Andrew M. Cuomo jodia te anonse ke 12 Nouyòkè ke yo te chwazi pou chante 
Lim Nasyonal nan Fwa 2015 Eta New York, kòm gayan nan premye Depi Fwa “Star 
Spangled.” Kenzie Murphy nan Ilion, laj 10 ane, te soumèt yon videyo ki montre l kap 
pèfòme lim nasyonal nan yon match baskètbòl, ki te resevwa 25,500 nan plis pase 
420,000 vòt ke yo te fè—pi gwo kantite pandan konpetisyon sa ki te dire yon mwa. 
 
“Gwo Fwa Eta New York se premye ak toudabò yon afich nan sa ki pi bon ke New York 
gen pou ofri -- keseswa se agrikilti, manje ak pwodiksyon, oswa nan ka sa chante ak 
pèfòme,” Gouvènè Cuomo te deklare. “Mwen konplimate Nouyòkè sa yo ki gen talan e 
map rete tann fwa ane sa a– sa ki nan vwa pou vini pi bon pou kounye a.”  
 
12 gayan yo se: 

• Kenzie Murphy Ilion, avèk 25,515 vòt  
• Amanda Golden of Horseheads, avèk 24,548 vòt  
• Jim DeCastro West Islip, avèk 17,032 vòt  
• Cecilia Mitchell Westdale, avèk 15,712 vòt  
• Hannah ak Ashley Williams of Cicero, avèk 15,710 vòt  
• Denise Ritschel Craig nan Baldwinsville, avèk 15,579 vòt  
• Damien Fraser nan Fort Drum, avèk 15,547 vòt  
• Sarah Click of Rome, avèk 15,322 vòt  
• Emalee Herrington nan Central Square, avèk 15,284 vòt  
• Rob Larrabee nan Canton, avèk 15,023 vòt  
• Bryan Straub, nan Liverpool, avèk 14,820 vòt  
• Vincent Sottile nan Staten Island, avèk 14,294 vòt 

 
263 antre nan premye konkou sa a te soti nan 35 konte nan eta, de Buffalo pou rive nan 
North Country jiska Long Island.  

Fwa a pral kounye a kontakte gayan yo pou fikse dat pèfòmans yo. Yo pral pèfòme a 
9:30 a.m. pou ouvèti jounen Fwa, e ankò byen bonè apremidi a nan Kolize Toyota pou 
demare konpetisyon monte cheval. Chak gayan pral resevwa tou kat tikè admisyon, yon 
pass pou pakin, ak yon koupon $40 ki valab pou achte nan kyòs manje Fwa a. 
 
“Gwo Fwa Eta New York la spesyalize nan pèfòmans inoubliyab e mwen kontan anpil 
ke rityèl kotidyen chak jou nou yo pral egalman vini bèl memwa sa yo, ak pèfòmè yo 
kap vini,” te deklare Direktè pa Entèrim Fwa Troy Waffner. 
 
Enfòmasyon sou Gayan yo 
 
Kenzie Murphy nan Ilion, laj 10 ane, tap chante epi fè konpetisyon pou apeprè 2 ane, 
daprè manman l, Roxanne. Li te chante Lim Nasyoanl nan jwèt boul ak aktivite charite 
pou ane ki sot pase a. “Nou ka soti nan yon ti vil men li gen yon gwo sistèm sipò,” te 
deklare Roxanne Murphy. “Tout moun te tande l kap chante e nou pat kapab rete tann 
pou l retounen ankò.” Te deklare Kenzie, “Chan sa vle di anpil bagay pou anpil moun, 
kidonk pou chante l nan Fwa sa ta yon gwo bagay jenyal. Moun yo toujou di m ke yo 
renmen fason mwen chante l, kidonk kounye a mwen ka chante l pou anpil moun.” 
 
Amanda Golden, 36, nan Horseheads se manman de timoun ki pa twò lontan de sa te 
odisyone pou Konkou chante NBC “The Voice.” Li te chante Star Spangled Banner pou 
ekip espòtif lig minè yo ak nan Fwa Konte Chemung. “Mwen santi m reyèlman beni epi 
onore pou m patisipe nan konkou sa a,” te deklare. “Li te louvri pòt yo egalman pou plis 
opòtinite pou chante. Pou chante sèl chante pou onore peyi nou an se pi gwo 
benediksyon!” 
 
Jim DeCastro, 53, nan West Islip, te deklare ke li renmen chante e li te konn chante 
depi klas dezyèm ane. “Aktyèlman mwen pat janm ale nan Fwa Eta New York anvan, e 
mwen eksite pou m ale,” te deklare. “Mwen santi ke konpetisyon sa te pote 
sansibilizasyon osijè fwa pou moun yo kap viv nan Long Island. Kèk nan zanmi ak fanmi 
mwen yo te di ke yo pral fè vwayaj la avèk mwen pou pèfòme nan fwa a. Li reyèlman 
pasyonan ak irezistib.” 
 
Cecilia Mitchell, 16, nan Westdale, pral fè klas 11yèm ane nan Camden High School 
ane sa a. Pa twò lontan de sa li te nome pou “Best Supporting Actress” nan Prim Teyat 
Syracuse High School pou travay li nan pwodiksyon lekòl la “Mary Poppins.” Pwofesè 
koral li a te di osijè konpetisyon Fwa Eta, daprè manman Mitchell, Sunshine, ki te di ke 
chante Lim Nasyonal la te yon gwo onè pou Cecilia paske “papa l se yon Marin ak yon 
zanmi pwoòch ke li konsidere tankou yon frè se yon marin egalman. Mwen jis reyèlman 
fyè de li.” 
 
Hannah ak Ashley Williams, laj 15 ak 13, ane respektivman, nan Cicero, yo se elèv nan 
North Syracuse Distri Lekòl Santral yo toulède di ke mizik se pasyon yo. Yo chak te nan 
yon koral jazz vokal, teyat, ak òchès nan lekòl. Ashley se yon pèkisyonis egalman e lap 
aprann pyano pandan lap anseye tèt li gita. Yo di ke yo te onore dèske yo te pami douz 

atis yo. “Papa nou se yon veteran nan lame ki travay nan Operasyon Andire Libète e 
bopè nou se yon veteran nan lame ki te travay nan Irak e kounye a lap travay nan eta 
nou an kòm yon twoup Eta New York, kiodnk nou gen anpil fyète nan peyi nou an 
ansanm avèk libète ak opòtinite li bay. Nou renmen Fwa Eta New York la tou, e nou ale 
ladann plizyè fwa chak ane. Nou onore anpil e nou kontan dèske nou te gen opòtinite 
pou chante ansanm kòm sè. Li pral yon bèl souvni pou nou ansanm avèk fanmi nou yo!” 
 
Denise Ritschel Craig Baldwinsville, 40, se yon pwofesè pyano ak vwa e li fòme 
klasikman kòm yon chantè opera. Li se yon manman ki gen kat pitit ki te di ke li te antre 
nan konkou a apre yon zanmi te fin dekouvri l e li te ankouraje pou l fè sa. “Mwen 
kontan paske mwen anmezi pou fè sa paske mwen te mete karyè m annatant pou pitit 
mwen yo pou m kapab la pou yo,” te deklare. 
 
Spec. Damien Fraser, yon sòlda enfantri nan Fort Drum, te fèt nan Yonkers e li te 
demenaje Florida lè li te yon timoun. Li te chante “The Star Spangled Banner” nan anpil 
seremoni militè, enki pou jeneral ak ofisyèl wo-grade yo nan Pentagon, men li te antre 
nan konkou a paske li te vle “elaji orizon m epi gen yon gwo defi– Mwen renmen defi e 
mwen konpetitif anpil.” Fraser te preske pat antre nan konpetisyon an paske yo te 
pwograme pou deplwaye inite li a aletranje. Lè yo te anile deplwaman, li te soumèt 
videyo tèt li ki tap chante nan yon seremoni militè. “Sa a se yon onè konplè. Mwen pa 
sèlman reprezante tèt mwen, map reprezante militè Etazini ak fòs lame yo. Sa fè mwen 
fyè.” Fraser pral pèfòme nan Jounen Fòs Lame, jedi 3 septanm. 
 
Sarah Click, 25, nan Rome, te chante Lim Nasyonal nan fèt apre kous la nan resan 
kous Boilermaker nan Utica e li te di ke sa te yon gwo eksperyans nan lavi l, apre 
nesans premye pitit li nan mwa desanm. Li te di sa pral yon onè pou chante nan Fwa a. 
“Sa a fòmidab!” te deklare. 
 
Emalee Herrington, 12, nan Central Square, te chante nan e li te genyen konpetisyon 
vwa depi li te gen laj 8 ane, daprè manman l, Sarah. Li te chante lim nan anpil fwa nan 
kote tankou Fulton ak Brewerton Speedways, ak yon festival rejyonal. Li te bay tan l pou 
chante nan aktivite charite nan rejyon an e li te itilize pwofi lavant plak li yo pou 
benefisye depo manje lokal yo, pwogram animal, ansanm avèk lòt charite lokal yo. Te 
deklare Sarah, “Emalee enb epi li rekonesan pou opòtinite li genyen pou l chante nan 
fwa a. Li santi ke se yon onè absoli nenpòt lè li ka chante Lim Nasyonal la e opòtinite sa 
a ba li chans pou atenn zòrèy moun yo ki poko tande l ap chante.” 
 
Rob Larrabee, 40, nan Canton, se yon mizisyen ak yon Twoupè Eta New York ki te 
travay nan fwa pou dènye sizan ki sot pase yo nan kad detay Lapolis Eta. Li te anseye 
tèt l gita e kounye a lap jwe espektak solo akoustik lè orè l pèmèt li pou fè sa. Pa twò 
lontan li te pèfòme nan tounwa lapèch Bassmaster Elite nan Waddington. “Youn nan 
chante prefere m pou m chante se Lim Nasyonal,” Larrabee te deklare, ajoute ke 
premye fwa mwen te chante nan piblk la se te nan yon match foutbòl nan St. Lawrence 
University lè yo pat kapab jwenn plak ki gen Lim nasyonal la sou li a. “Se yon onè pou 
ale nan yon gwo aktivite konsa epi reprezante Lapolis Eta pandan nap bay sila yo ki te 
sèvi isit la avèk aletranje onè yo merite.” Larrabee pral pèfòme nan vandredi 28 out, ki 

se jou Lapolis. 
 
Bryan Straub, 17, nan Liverpool, aktif nan mizik teyat nan lekòl segondè li, daprè 
manman l, e li chante nan yon katyò kwafè. 
 
Vincent Sottile, 26, nan Staten Island, se yon Enfimyè Lisansye nan Lopital Afè Veteran 
nan Brooklyn. Li fè volontè avèk jèn yo ak ministè mizik nan legliz li e li di ke li kwè nan 
kite yon mak pozitif kèlkeswa kote li ale. Li te jwe lim nasyonal la sou klavye l, e li te sèl 
gayan pami 12 premye pèfòmè san yon vokal. “Lim nasyonal la se yon konpozisyon 
pwisan avèk anpil verite e li koze l pou sonje sakirifis zansèt nou yo te fè. Sa a pwodui 
yon dezi nan mwen menm e mwen espere lòt yo ap kontinye kreye yon pi bon avni pou 
pwochen jenerasyon yo pandan lap rete fidèl avèk prensip fondatè papa nou yo ak 
verite osijè Bondye. Kidonk li ta yon onè pou jwe lim nasyonal,” te deklare Sottile. 
 
Ou ka wè tout antre konkou a isit la: 
https://www.facebook.com/nysfair?v=app_486254294756872 

